
Z cyklu - felietónowé wiérztë – 32 (Gòdë, gòdë a timczasã) 

 

Gòdë, gòdë a timczasã 

Òtemklë "kaszëbską trasã" 

Lżi przejachac z Gduńska, Gdini 

Przez czile kaszëbsczich gminów... 

 

Òtmikalë wszëtcé swiãti, 

Chòcô ksãdza strzód nich nie ba 

Mòże òd miliarda w górã 

Ju pòkropic nie je trzeba...? 

 

Òjców nalazło sã grëpa 

Kòżdi pòlôł kąsk asfaltu 

Straszno kùstrzëlë sã przë tim 

Miało bëc na ùszłé swiãta... 

 

Mògło bëc co pò kaszëbskù 

Napisóné na wekwizrze 

Dzeż tam! Mùszi bëc pò pòlskù! 

MOP w Kamieniu w kaszëbiznie... 

 

Jachôł jem i z ti, i z drëdżi 

A czikrowôł, a sã cesził 

Zrobił kilométrë srodżé 

Wcale nie béł blëżi chëczi... 

 

Straszą, co za latków pôrã 

Kùpiac aùtół bãdze drogò 

Jesz paliwò jidze w górã  

Tej za piardã mie ta droga...?! 

